
<poem>
શીળાં શશીમુખ શેરડા,


				એવાં શીળાં તારલિયાનાં તેજ રે, સુન્દરી૦








શીળી ઉષા અલબેલડી,


				સખિ ! શીળી સેાહાગણ સાંજ રે, સુન્દરી૦








શીળાં પ્રભુજીનાં પેખણાં,


				સખિ ! શીળા તે શારદ રાસ રે, સુન્દરી૦








શીળી દાદાજીની ડેલીઓ,


				એવી શીળી મીઠે મન માય રે, સુન્દરી૦








શીળાં વીરાજીનાં વેણલાં,


				એવા શીળા ભાભી કેરા ભાવ રે, સુન્દરી૦








શીળું પિયર શીળી સાસરી,


			કાંઈ શીળો સમોવડ સાથ રે.     સુન્દરી૦






શીળાં સાસુ સસરા સદા,


				સખિ ! શીળી વાલ્યમની વાત રે, સુન્દરી૦








શીળી નણંદ ઉર નાગરી,


				કાંઈ શીળો તે દૂધમલ દેર રે. સુન્દરી૦








શીળી સાહેલી સંગની,


				એવી શીળી સંસારની સેર રે. સુન્દરી૦








શીળી ગોરાંદેની ગોઠડી,


				એનો શીળો કેાડાયલ કન્થ રે. સુન્દરી૦

